
Toba dream” sada film si tayang i bas tahun 2015, nuriken 
kerna sekalak anak perana si rusaha guna ndatken atena 

ngena.  Erbage usaha ilakokenna guna si e, subuk 
nadingken orang tuan i kuta, erdahin bas Jakarta ras sidebanna. 
Tapi kenca ibegina berita maka si ngena atena e enggo 

ijodohken orang tuana ras kalak si terbayaken asangken ia, reh 
gegehna ia erusaha ndatkensa. Turah perukuren maka sada 

dalan guna nehi sura-surana e me arah kebayaken. Sabap kalak 
bayak nge maka mehaga, dingen banci ialoken mama-mamina 
jadi calon kelana. Enda me bena-benana ilakokenna pendahin 

si la mehuli jadi mafia narkoba. Meter ia bayak, ibangunna 
usaha sideban seh maka tuhu-tuhu idatkenna kerina sura-

surana; erjabu ras atena ngena ras bayak bas erta doni. Piga-
piga tahun kerna si e tereteh me kerna pendahinna e, jadi me 
ia buronen, turah kebiaren, piah lanai lit ketenangen, dungna 

kiam ku kuta. La ndekahsa ieteh polisi posisna, itangkap me ia. 
Erkiteken ngelana ia man polisi ndai, itembak me ia. Runtuh me 
kerina si enggo idatkenna ndube. Nabi Habakuk mpersingeti 

bangsana; “cilaka me kam! Enggo ipebayakndu keluargandu alu 
erta sirampasndu alu gegeh...” Habakuk ngidah maka enterem 

bangsana erpengakap maka kinibayaken, kinihagan e jadi 
nomor sada bas geluhna. Perayakenna e erbahanca lanai 
ipersoalken uga cara ndatkensa, mehuli entah lahang si penting 

sura-surana tersehi. Bagi mekatep si begi nina “menghalalkan 
segala cara untuk mendapatkan yang diinginkan.” Enda me 
ikecam Habakuk. Perbahanen si bagenda i bas paksana erbahan 

keluarga mela, maba kecedan man diri, pendahin si sia-sia, 
janah i bas paksana lesap me ipan api. Nai kehagan niakap, salih 

nandangi kemelan. sada pelajaren banta maka kai siidatken 
kiata alu kebujuren nge si maba kemalemen ate dingen kehagan 
si tetap rasa lalap. 

“ 

 “Ngeluh bujur jadi kehagan kap” 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 

 

 

 


